
  	
	
	
ᑕᑎᒋᔭᐅᔪᓐᓇᕆᐊᓕᒃ ᐊᑦᑕᕐᓇᖅᑐᖃᙱᒃᑲᓗᐊᕐᒪᖔᑦ, ᑲᒪᔪᓐᓇᑦᑎᐊᕐᓗᓂ ᐊᒻᒪ ᐆᒻᒪᖅᑯᑎᓕᕆᔪᓐᓇᑦᑎᐊᕐᓗᓂ 
ᓄᓇᕗᒻᒥᐅᑦ ᐃᓄᖏᓐᓄᑦ, ᑕᒪᐃᓐᓂᒃ ᐱᖅᑯᓯᑐᖃᒃᑯᑦ ᐊᒻᒪ ᐊᓯᖏᓐᓂᒃ ᐊᑐᖅᑕᐅᖔᕈᓐᓇᖅᑐᓂᒃ, ᖁᓪᓕᖅ 
ᐆᒻᒪᖅᑯᓕᕆᔨᒃᑯᑦ ᐊᑐᐃᓐᓇᐅᑎᑦᑎᓯᐅᖑᕗᑦ ᐅᓄᖅᑐᓂ ᑖᒃᑯᓂᖓ ᐱᔪᓐᓇᕐᓂᕐᒥᒍᑦ ᐱᓕᕆᐊᖃᕈᓐᓇᖅᑐᓂᒡᓗ 
ᐃᖅᑲᓇᐃᔭᖅᑎᓄᑦ. ᐃᓕᖕᓅᖓᖅᑰᔨᕙ? ᐃᖅᑲᓇᐃᔭᖃᑕᐅᓕᕆᑦ. ᐱᕕᑐᑦᑎᐊᖅᖢᑎᒃ, ᐃᖅᑲᓇᐃᔮᑦᑎᐊᕙᐅᕗᖅ 
ᐊᔾᔨᒌᙱᕈᓘᔭᖅᑐᑦ, ᐊᒻᒪ ᐃᑲᔪᕈᓐᓇᖅᓯᖁᓗᑎᑦ ᖃᓄᐃᙱᑦᑎᐊᖁᓗᒋᑦ ᓄᓇᕗᒻᒥᐅᓕᒫᑦ ᓄᑖᓂ 
ᐱᓕᕆᐊᖃᕈᓐᓇᖅᓯᑦᑎᐊᕐᓗᑎᑦ ᐃᖅᑲᓇᐃᔮᓄᑦ – ᒫᓐᓇᒧᑦ ᓯᕗᓂᒃᓴᒧᓪᓗ. 

ᐅᐊᔭᓕᕆᔨ  
ᐃᖃᓗᐃᑦ, ᓄᓇᕗᑦ – ᓇᓗᓇᐃᒃᑯᑕᖓ ᓈᓴᐅᑖ. QEC-17-013 

ᐅᐊᔭᓕᕆᔨᐅᒍᕕᑦ ᐊᐅᓚᑕᐅᔭᕆᐊᖃᖅᐸᒃᑐᓕᒫᓂᒃ ᐱᓕᕆᐊᒧᑦ ᐊᐅᓚᑦᑎᔾᔪᓯᕐᓂᒃ ᐊᐅᓚᑦᑕᕆᐊᓕᖕᓂᓪᓗ, 
ᑐᓴᐅᒪᑎᑦᑎᑦᑎᐊᕈᓐᓇᖅᐳᑎᑦ ᐆᒻᒪᖅᑯᑎᓕᕆᔨᒃᑯᑦ ᐃᓗᐊᓂ ᓯᓚᑖᓵᓂᓗ ᓇᖕᒥᓂᖃᖃᑕᐅᔪᓄᑦ ᓈᒻᒪᖅᑰᑦᑎᔪᓂᒃ 
ᐱᔨᑦᑎᕋᖅᐸᒡᓗᒋᑦ, ᐅᖃᖃᑎᒌᓪᓗᐊᖅᑐᒍᒃ.  

ᐅᖃᕐᕕᖃᖅᐸᒡᓗᑎᑦ ᐅᐊᔭᓕᕆᔨᒃᑯᑦ ᐊᐅᓚᑦᑎᔨᖓᓐᓄᑦ, ᐊᑐᐃᓐᓇᕈᖅᑎᑦᑎᖃᑦᑕᕐᓂᐊᖅᐳᑎᑦ ᓴᓇᕐᕈᑎᓄᑦ 
ᐊᑐᕆᐊᖃᖅᑐᓂᒃ ᐊᒻᒪ ᐅᐊᔭᒨᖅᑐᓂᒃ ᐱᔨᑦᑎᕋᖅᑎᒋᔭᐅᓗᑎᑦ ᐱᓕᕆᐊᒃᓴᐅᓂᓕᒫᖓᓂᒃ – ᐱᓕᕆᐊᒃᓴᓕᒫᓂᒃ 
ᑎᓕᓯᔾᔪᑕᐅᔪᓕᒫᓄᑦ – ᖃᐅᔨᒪᔭᐅᑎᓪᓗᒋᑦ ᐱᓕᕆᐊᖑᖃᑕᐅᑦᑎᐊᕐᒪᖔᑕ ᖁᓪᓕᒃᑯᓐᓄᑦ ᐊᒻᒪ ᒪᓕᒃᑕᐅᕙᒃᑐᓄᑦ, 
ᐊᑐᐊᒐᕐᓄᑦ ᐊᒻᒪ ᒪᓕᒋᐊᓕᖕᓄᑦ.  ᐅᓇ ᐱᕕᒃᓴᑦᑎᐊᕙᒻᒪᕆᐊᓗᒃ ᑕᑯᒃᓴᐅᑎᓐᓂᐊᖅᐸᑦ ᐃᓱᒪᑐᓂᕆᔭᑦ 
ᐱᔪᓐᓇᕐᓂᕆᔭᓪᓗ ᓇᓕᒧᒌᒃᑎᑉᐸᒡᓗᒋ ᓯᕗᓪᓕᐅᑎᔭᕆᐊᓕᑦ ᐊᒻᒪ ᐃᑲᔫᑎᒃᓴᑦ, ᓴᖅᑭᑎᑉᐸᒡᓗᒋᑦ ᐱᕐᔪᐊᖑᓪᓗᑎᒃ 
ᐋᖅᑭᒃᓯᒪᓂᒃᓴᒧᑦ ᐃᓱᒪᒋᔭᒃᓴᑦ ᓄᑖᓪᓗ ᐅᐊᔭᓕᕆᓂᕐᒧᑦ ᐊᑲᐅᙱᓪᓕᐅᕈᑎᑦ, ᐋᖅᑭᒋᐊᖅᐸᒡᓗᒋᓪᓗ ᐱᓕᕆᐊᒧᑦ 
ᐋᖅᑭᒃᓯᒪᓂᕆᔭᖏᑦ ᑭᐅᔾᔪᑎᒋᓗᒋᑦ ᖁᓪᓕᒃᑯᓐᓂ ᖃᓄᐃᓕᖓᓂᕆᔭᖏᓐᓄᑦ. 

ᐱᓕᕆᐊᒃᓴᖏᑦ ᑲᒪᒋᔭᒃᓴᖏᓪᓗ ᐃᓚᓕᐅᔾᔨᓯᒪᕗᑦ: 
 ᐱᕙᒌᔭᖅᐸᒡᓗᒋᑦ ᖃᐅᔨᓴᕈᑎᓄᑦ ᓇᓗᓴᐃᔭᐅᑎᑦ ᑐᑭᓯᓇᖅᓯᑎᓯᒪᓗᑎᒃ ᐋᖅᑭᒃᓯᒪᓂᕆᔭᖏᑦ ᐊᒻᒪ  ᐱᓕᕆᐊᒧᑦ 

ᐊᑭᒋᒐᔭᙳᐊᖅᑕᖏᑦ ᐅᐊᔭᓕᕆᔾᔪᑎᓄᑦ ᐊᒻᒪ ᓴᓇᔭᐅᓂᒃᓴᒧᑦ ᓄᑖᓂᒃ ᐆᒻᒪᖅᑯᑎᓕᕆᔨᒃᑯᓐᓂ;   
 ᐱᕙᒌᔭᖅᐸᒡᓗᒋᑦ ᐊᑭᑦᑐᕋᐅᑎᓄᑦ ᓇᓗᓇᐃᖅᓯᔾᔪᑎᑦ, ᐊᑭᑦᑐᕋᐅᑎᓄᑦ ᑎᑎᖅᑲᑦ, ᑎᑎᕋᐅᔭᖅᓯᒪᔪᑦ ᐊᒻᒪ 

ᐊᑭᒋᓂᐊᕋᓱᒋᔭᐅᔪᑦᐆᒻᒪᖅᑯᑎᓕᕆᔨᒃᑯᓐᓂ ᐱᓕᕆᐊᖑᔪᒃᓴᑦ;   
 ᐅᐊᔭᓕᕆᔨᒃᑯᓐᓂ ᖃᐅᔨᓴᖅᐸᒡᓗᓂ ᓴᓇᔭᐅᕙᓪᓕᐊᑎᓪᓗᒋᑦ ᐱᓕᕆᐊᒃᓴᑦ;  
 ᑐᓴᐅᒪᑎᑦᑎᕙᒡᓗᓂ ᐅᖃᖃᑎᖃᖅᐸᒡᓗᓂᓗ ᐅᐊᔭᓕᕆᔨᓂᒃ ᐊᒻᒪ ᑳᓐᑐᓛᒃᑎᑦᑎᔨᓂᒃ ᐸᕐᓇᐃᑎᓪᓗᒋᑦ ᓴᓇᔭᐅᔪᒃᓴᑦ 

ᐱᓕᕆᐊᖑᔪᒃᓴᓂᒃ;  
 ᐊᑭᒋᒐᔭᙳᐊᖅᑕᖏᑦ ᐱᕙᒌᔭᕆᐊᓕᑦ ᖃᐅᔨᓴᖅᐸᒡᓗᒋᑦ ᐱᓕᕆᖃᑎᒋᕙᒡᓗᒋᓪᓗ ᐱᓕᕆᐊᒃᓴᓕᕆᔨᑦ 

ᖃᐅᔨᒪᔭᐅᖁᓪᓗᒋᑦ ᐱᓕᕆᐊᑦ ᑮᓇᐅᔭᓂᒃ ᐊᑐᖅᑐᒃᓴᓃᒃᑲᓗᐊᕐᒪᖔᑕ ᐊᒻᒪ ᐱᓕᕆᐊᖑᔪᒃᓴᓃᒃᑲᓗᐊᕐᒪᖔᑕ;  
 ᐊᐅᓚᑦᑎᕙᒡᓗᓂ ᓂᐅᕕᖅᐸᒡᓗᓂᓗ ᖃᐅᔨᒪᔭᐅᖁᓪᓗᒋᑦ ᐱᖁᑎᓄᑦ ᐃᓚᒃᓴᑦ ᐊᑐᐃᓐᓇᐅᒐᓗᐊᕐᒪᖔᑕ ᐱᓕᕆᐊᖅ 

ᓴᖅᑭᑕᐅᓛᓕᕌᖓᑦ;  
 ᐊᑐᐃᓐᓇᕈᖅᑎᑉᐸᒡᓗᒋᑦ ᐆᒻᒪᖅᑯᑎᓕᕆᔨᒃᑯᓐᓂ ᖃᓄᖅᑑᒐᒃᓴᑦ ᐋᖅᑭᒃᓱᒃᑲᓐᓂᕆᐊᖃᓕᕐᓂᖅᐸᑕ ᐅᕝᕙᓘᓐᓃᑦ 

ᐱᐅᓯᒋᐊᕆᐊᖃᒃᑲᓐᓂᓕᕐᓂᖅᐸᑕ;   
 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᓕᖅᓱᐃᔨᑦ ᖃᐅᔨᓇᓱᒡᕕᒋᕙᒡᓗᒋᑦ ᐱᔨᑦᑎᕋᖅᑕᐅᔪᒪᓕᕌᖓᑕ ᑐᒃᓯᕋᐅᑎᒃᑯᑦ;  
 ᐱᕙᓪᓕᐊᑎᓪᓗᒋᑦ ᐆᒻᒪᖅᑯᑎᓕᕆᔨᒃᑯᓐᓂ ᐱᓕᕆᔾᔪᑎᓄᑦ ᒪᓕᒃᑕᐅᕙᒃᑐᑦ; ᐊᒻᒪ  
 ᖃᐅᔨᒪᔭᐅᑎᓪᓗᒋᑦ ᐱᓕᕆᔾᔪᑎᑦ ᐱᓕᕆᐊᒍᑦᑎᐊᕐᒪᖔᑕ ᐅᐊᔭᓕᕆᔨᙳᕆᐅᖅᓴᔪᓄᑦ.  

ᐊᔪᙱᑕᕆᐊᖃᕐᒥᔭᖏᑦ ᐅᑯᐊᖑᒋᕗᑦ:  
 ᐅᐊᔭᓕᕆᓂᕐᒧᑦ ᐃᓕᑕᕆᔭᐅᔾᔪᑎᑖᖅᓯᒪᓗᓂ ᐅᑭᐅᓂᒃ ᑕᓪᓕᒪᓂᒃ 7–ᓄᑦ ᐱᓕᕆᓂᑰᓗᓂ, ᐃᓚᒋᔭᐅᓗᑎᒃ 

ᐊᑯᓐᓂᖅᓱᖅᑐᑦ ᓱᑲᓐᓇᖅᑐᓕᕆᔾᔪᑎᑦ, ᐃᒡᓗᓕᒫᓄᑦ ᐆᒻᒪᖅᑯᑎᖃᖅᑎᑦᑎᓂᖅ ᐊᒻᒪ ᐊᐅᓚᐅᓯᕆᕝᕕᖕᒥ 
ᐅᐊᔭᓕᕆᓂᑰᓗᓂ/ᐊᐅᓚᑦᑎᓂᑰᓗᓂ ᐊᒻᒪᓗ ᐋᖅᑭᒃᓱᐃᓂᑰᓗᓂ ᐊᒻᒪ ᐊᑭᓕᖅᓱᒐᒃᓴᓂᒃ ᐱᓕᕆᖃᑦᑕ ᕐᓂᑰᓗᓂ;  

 NAPEG–ᑯᓐᓄᑦ ᐃᓚᒋᔭᐅᑦᑎᐊᕐᓗᓂ ᐊᑎᓕᐅᖅᑕᐅᖃᑕᐅᓯᒪᓗᓂ ᐅᐊᔭᓕᕆᔨᓪᓚᕆᖕᓂ ᐅᕝᕙᓘᓐᓃᑦ 



  	
	
	

ᐱᔪᓐᓇᕐᓂᖃᕐᓗᓂ/ᐊᔪᙱᓪᓗᓂᓗ ᐊᑎᓕᐅᖅᑕᐅᖃᑕᐅᒋᐊᒃᓴᖅ;    
 PMP–ᒃᑯᓐᓂ ᑎᓕᔭᐅᓯᒪᒃᐸᑦ, ᐱᐅᓗᐊᕋᔭᖅᖢᓂ;  
 ᖃᐅᔨᒪᓗᓂ ᐆᒻᒪᖅᑯᑎᓕᕆᔾᔪᑎᑦ ᖃᐅᔨᓴᕈᑎᖏᓐᓂᒃ ᖃᕆᓴᐅᔭᓕᕆᔾᔪᑎᒃᑯᑦ ETAP, SCADA, RTU, ᐊᒻᒪ PLC; 
 ᐱᕙᒌᔭᖅᓯᔪᓐᓇᕐᓗᓂ ᐊᒻᒪ ᕿᒥᕐᕈᔪᓐᓇᕐᓗᓂ ᐊᐅᓚᑕᐅᔪᓂ ᐋᖅᑭᒃᓱᖅᑕᐅᓯᒪᔪᓂᒃ, ᐋᖅᑭᒃᓱᐃᔪᓐᓇᕐᓗᓂ 

ᖃᐅᔨᓴᐅᑎᙳᐊᑦ ᐋᖅᑭᒃᓯᒪᓂᕆᔭᖏᓐᓂᒃ, ᐅᐊᔭᓕᕆᔾᔪᑎᓄᑦ ᐆᒃᑐᕋᐅᑎᒥᒃ ᐊᒻᒪ ᓴᐳᔾᔨᓂᕐᒥᒃ, ᐱᖁᑎᑦ 
ᐋᖅᑭᒃᓱᖅᓯᒪᓂᖏᓐᓂᒃ, ᐊᒻᒪ ᐃᒐᓯᐅᑎᒨᖅᑐᑦ ᐊᐅᓚᐅᑎᖃᕐᕕᖕᓂᒃ; 

 ᐱᓕᕆᕐᔪᐊᖃᑦᑕᖅᓯᒪᓗᓂ ᐊᑕᖏᕐᓗᒍ ᐱᓕᕆᐊᒃᓴᒥᒃ ᐊᐅᓚᑦᑎᖃᑦᑕᕐᓂᑰᓗᓂ;  
 ᐱᓕᕆᖃᑦᑕᕐᓂᑰᒋᐊᓕᒃ ᐃᒐᓯᐅᑎᒨᖅᑐᒥᑦᐊᐅᓚᐅᑎᖃᕐᕕᖕᒥᑦ ᐊᐅᓚᑦᑎᕕᖕᓂᓪᓘᓐᓃᑦ; 
 ᖃᐅᔨᒪᓗᓂ ᓄᓇᕗᒻᒥ, ᓄᓇᒥᒃ, ᐅᖃᐅᓯᕐᒥᒃ ᐊᒻᒪ ᐃᓕᖅᑯᓯᖓᓂᒃ (ᐊᑲᐅᑦᑎᐊᒻᒪᕆᒐᔭᖅᑐᖅ); ᐊᒻᒪᓗ 
 ᐃᓄᒃᑐ/ᐃᓄᐃᓐᓇᖅᑐᓐ ᐅᖃᕈᓐᓇᖅᑐᑦ ᐊᒻᒪ/ᐅᕝᕙᓘᓐᓃᑦ ᐅᐃᕖᑎᑐᑦ (ᐊᑲᐅᑦᑎᐊᒻᒪᕆᒐᔭᖅᑐᑦ). 
 
ᑮᓇᐅᔭᒃᓴᖅᑎᑦᑎᐊᖅᐳᒍᑦ ᐱᒋᐊᕈᑎᖃᕐᓗᓂ $100,425–ᒥᑦ ᐊᕐᕌᒍᒧᑦ ᐃᑲᔫᓯᐊᖃᖅᖢᑎᒡᓗ, ᐊᒻᒪᓗ 
ᐅᑭᐅᖅᑕᖅᑐᒥᐅᑕᐅᓂᕐᒥᓄᑦ ᐃᑲᔫᓯᐊᖅᑖᖅᐸᒡᓗᓂ $15,016–ᒥᑦ ᐊᕐᕌᒍᒧᑦ. ᑖᓐᓇ ᐃᖅᑲᓇᐃᔮᒃᓴᖅ ᐃᓚᓕᐅᔾᔭᐅᓯᒪᔪᖅ 
ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᓄᑦ. ᐃᒡᓗᖃᖅᑎᑕᐅᒋᓪᓗᓂᓗ. 

ᓄᓇᕗᒻᒥᐅᑉ ᐃᓄᐃᑦ ᓯᕗᓪᓕᖅᐸᐅᔾᔭᐅᓂᐊᖅᑐᑦ. 

ᖃᐅᔨᒪᖁᔭᐅᕗᑎᑦ: ᐃᖅᑲᓇᐃᔮᖅᑖᕋᓱᒃᑐᖅ ᑎᑎᕋᖅᓯᒪᔪᔭᕆᐊᓕᒃ ᓇᓗᓇᐃᖅᓯᒪᔪᒥᑦ ᐊᑐᖃᑦᑕᖅᓯᒪᔭᖏᓐᓂᒃ  
ᐊᑕᖏᕐᓗᒋᑦ ᐱᓕᕆᐊᒃᓴᓂᒃ ᐊᐅᓚᑎᓂᕐᒥᒃ, ᐅᖅᓱᐊᓗᖕᒨᖅᑐᓂᒃ ᐊᐅᓚᐅᑎᖃᕐᕕᖕᓂ ᐊᒻᒪ ᐅᐊᔭᒨᖅᑐᑦ 
ᐋᖅᑭᒃᓯᒪᓂᖏᓐᓂᒃ. ᑲᓇᑕᒥ ᐃᓕᓐᓂᐊᕈᑎᐅᔪᑦ ᐊᔾᔨᒐᓚᖏᓐᓂᒃ ᐊᒻᒪ ᐱᓕᕆᐊᕆᖃᑦᑕᖅᓯᒪᔭᖏᑦ 
ᓇᓗᓇᐃᖅᓯᒪᑦᑎᐊᕆᐊᖃᖅᐳᑦ ᐃᖅᑲᓇᐃᔮᖅᑖᕋᓲᑎᖓᓂᒃ. 

ᐅᕝᕙᓘᓐᓃᑦ ᑎᑎᖅᑲᒃᑯᕕᒃᑰᖅᑎᓪᓗᒍ: ᐃᖅᑲᓇᐃᔭᖅᑐᓕᕆᔨᒃᑯᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ, ᑎᑎᖅᑲᒃᑯᕕᐊ 
420, ᖃᒪᓂ’ᑐᐊᖅ, ᓄᓇᕗᑦ X0C 0A0.  

ᖁᔭᓕᕗᒍᑦ ᐃᖅᑲᓇᐃᔭᖅᑖᕋᓱᒃᑐᓕᒫᓄᑦ; ᑭᓯᐊᓂᑦᑕᐅᖅ, ᓂᕈᐊᖅᑕᐅᔪᑐᐊᑦ ᑐᓴᖅᑎᑕᐅᒐᔭᖅᑐᑦ. 
qec.nu.ca 


